
過楊員外別業
维基文库 � 免费全文 � CC BY-SA 4.0

過楊員外別業

〈（公名乘，字文載，濟南人。至正十六年，不受淮張之辟，自縊而死。）〉

翠羽無深巢，麝香無隱穴。

由來老蚌珠，淚泣滄海月。

於乎楊員外，竟類膏自爇。

憶昨佐南省，四境正騷屑。

朝廷忌漢人，軍事莫敢說。

遂罹池魚禍，遄被柳惠黜。

寄身傍江潭，乃心在王室。

星躔錯吳分，氣候乖鄒律。

天風搖青薲，徒步空短發。

譙玄初謝遣，龔勝終守節。

譬如百煉鋼，不撓從寸折。

又如合抱松，豈藉澗底檗。

我時浮扁舟，鷗外候朝日。

荒郊無留景，別業自深郁。

時清議勸忠，公冤果昭晰。

大名流天地，當與河水竭。

結交卣卓間，遺言見餘烈。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

